GARIS PANDUAN PERMOHONAN INSENTIF CUKAI BAGI INDUSTRI PETROLEUM
HULUAN DI BAWAH AKTA PETROLEUM (CUKAI PENDAPATAN) 1967 DAN
AKTA KASTAM 1967

Di bawah Program Transformasi Ekonomi Malaysia / Economic Transformation
Programme (ETP), Kerajaan telah memperkenalkan insentif cukai bagi industri petroleum
huluan berkuat kuasa pada 30 November 2010. Ini adalah selaras dengan hasrat
Kerajaan untuk menggalakkan pelaburan di dalam industri minyak dan gas yang terkesan
dengan risiko yang tinggi, mencabar dari segi teknikal serta memerlukan modal yang

tinggi.

Oleh itu, garis panduan ini bertujuan untuk menerangkan kriteria kelayakan, prosedur
permohonan, tatacara pengisian borang permohonan, dan lain-lain perkara yang
berkaitan.

A. GARIS PANDUAN UMUM

1. Permohonan hendaklah dihantar oleh Operator Perjanjian Perkongsian
Pengeluaran / Production Sharing Contract (PSC) / Risk Service Contract (RSC)/
Technical Service Agreement (TSA)/ Lain-lain Bentuk Perjanjian kepada
Kementerian Kewangan melalui PETRONAS menggunakan
“Borang Permohonan Insentif Cukai Bagi Industri Petroleum Huluan” yang
boleh dimuat turun dari laman web Kementerian Kewangan

2. Permohonan hendaklah melalui PETRONAS bagi tujuan pengesahan dan
sekiranya permohonan dihantar secara terus ke Kementerian Kewangan,
permohonan dianggap tidak lengkap dan tidak akan dipertimbangkan oleh
Kementerian Kewangan.

3. Permohonan adalah tertakluk kepada syarat dan terma berdasarkan kepada
Akta Petroleum (Cukai Pendapatan) 1967, Akta Kastam 1967 dan lain lain akta
dan peraturan berkaitan Industri Petroleum Huluan (Rujuk Ringkasan Kriteria
Kelayakan di Lampiran A).

4. Borang permohonan hendaklah dikemukakan kepada PETRONAS setelah
mendapat kelulusan pertama Pelan Pembangunan Medan / Field Development
Plan (FDP) dengan syarat tempoh pengemukaan permohonan tersebut kepada
Kementerian Kewangan (melalui PETRONAS) mestilah tidak melebihi tempoh
lima (5) tahun dari tarikh kelulusan pertama FDP. Berkuatkuasa 1 September
2021, sebarang permohonan yang dikemukakan selepas tempoh lima (5)
tahun dari tarikh kelulusan pertama FDP tidak akan dipertimbangkan oleh
pihak Kementerian Kewangan.

5. Jumlah rizab (MMstb / Bscf) hendaklah berdasarkan anggaran seperti mana yang
telah diluluskan dalam kelulusan FDP yang pertama.

6.

Sebarang pindaan kepada kelulusan FDP mesti dinyatakan di dalam borang
permohonan. (Rujuk Bahagian C - Latar Belakang Projek)

Semua borang permohonan hendaklah dialamatkan kepada Kementerian
Kewangan dan dihantar melalui PETRONAS sepertimana di bawabh:

PETROLIAM NASIONAL BERHAD,
Tingkat 24, Menara 1,

Kuala Lumpur City Centre,

50088 Kuala Lumpur,

Untuk perhatian:

Pengurus Besar
Kewangan & Akaun
Pengurusan Petroleum Malaysia (MPM)

Kementerian Kewangan berhak membuat penilaian semula ke atas projek yang
telah diluluskan insentif bagi memastikan projek-projek yang diluluskan masih
layak untuk menuntut insentif yang diberikan.

Oleh itu, PETRONAS dan Kementerian Kewangan mempunyai bidang kuasa
untuk memohon sebarang maklumat tambahan yang berkaitan daripada
Operator (seperti Perbelanjaan Modal mengikut fasa dan Perbelanjaan Operasi)

B. PENGIRAAN PENJIMATAN CUKAI

1.

Pengiraan jumlah penjimatan cukai mesti dinyatakan di dalam borang
permohonan (Rujuk Bahagian F — Anggaran Cukai Perlu Dibayar Dengan
Dan Tanpa Insentif Cukai).

Pengiraan jumlah penjimatan cukai ini adalah berdasarkan anggaran cukai
yang perlu dibayar mengikut peruntukan bawah PITA dan Akta Kastam 1967
dengan mengambilkira jumlah cukai yang perlu dibayar sekiranya mendapat
kelulusan insentif dan tanpa mendapat kelulusan insentif. Pengiraan tersebut
adalah berdasarkan Anggaran Aliran Tunai yang disediakan oleh pihak
Operator.

Pengiraan jumlah penjimatan cukai adalah berdasarkan kepada tiga (3) senario
jaitu:
a) mengikut harga purata untuk sepuluh (10) tahun sebelumnya.

b) mengikut harga tahun sebelumnya
¢) mengikut harga tahun semasa

Selain itu, perbelanjaan modal juga akan digunakan sebagai asas untuk
pengiraan jumlah penjimatan cukai.

Anggaran tempoh penggunaan (expected utilization period) merujuk kepada
jangkaan jangka masa di mana perbelanjaan modal yang diinsentif akan
diserap sepenuhnya. Tempoh (dalam bilangan tahun) perlulah dianggarkan
dengan relevan dan rasional oleh Operator dengan menjadikan Anggaran Aliran
Tunai sebagai asas utama penentuan tersebut.

Bagi projek yang telah diluluskan insentif sebelum ini, dan syarikat telah
memuktamadkan jumlah sebenar perbelanjaan modal di mana jumlah tersebut
berbeza daripada jumlah yang telah dikemukakan dalam borang permohonan
yang diperakukan dalam mesyuarat Jawatankuasa Insentif Industri Petroleum
Huluan, maka pihak Operator hendaklah memaklumkan semula kepada
PETRONAS berkenaan jumlah penjimatan cukai berdasarkan jumlah
perbelanjaan modal yang terkini.

Lima (5) parameter utama yang akan di ambil kira dalam pengiraan jumlah
penjimatan cukai adalah:

Parameter Keterangan

Harga - Minyak Mentah: Platts Dated Brent

- Gas Asli: Platts FO 180 CST 3.5%S FOB Singapore Cargo
- Infrastruktur: Mengikut kadar tariff

Tempoh

sehingga ke tahun terakhir berdasarkan anggaran aliran tunai.

Kadar tukaran

Dari tahun bermulanya syarikat menuntut elaun pelaburan

Mengikut kadar tukaran mata wang yang ditetapkan oleh Bank

mata wang Negara Malaysia
Perbelanjaan - Perbelanjaan modal yang dibuat dijangkakan tetap bagi setiap
modal senario.

Bagi projek yang baru bermula — perbelanjaan modal adalah
berdasarkan jumlah kos seperti yang dinyatakan dalam
kelulusan pertama FDP

Bagi projek yang sedang dijalankan / projek siap sepenuhnya —
perbelanjaan modal hendaklah berdasarkan jumlah anggaran
terkini / jumlah kos projek yang sebenar.

Kadar
peningkatan
(Escalation)

Harga dan kos bagi tiga (3) senario diandaikan tetap (constant)
bagi keseluruhan tahun-tahun anggaran untuk mendapatkan
Anggaran Aliran Tunai.

C. PENANGGUHAN INSENTIF CUKAI

1. Sebarang penangguhan tuntutan insentif hendaklah dimaklumkan kepada
Kementerian Kewangan melalui PETRONAS.

2 Hanya penangguhan insentif medan marginal sahaja dibenarkan dengan syarat
bahawa penangguhan adalah disebabkan ketiadaan pengeluaran minyak.

D. PENYERAHAN SEMULA INSENTIF CUKAI

1. Operator yang bercadang untuk menyerahkan semula insentif atas sebab-sebab
seperti penamatan operasi dan sebagainya dikehendaki memaklumkan secara rasmi
kepada PETRONAS untuk pertimbangan Jawatankuasa Insentif Industri Petroleum
Huluan.

2. Kementerian Kewangan akan mengeluarkan surat pemakluman rasmi kepada
Lembaga Hasil Dalam Negeri Malaysia, Jabatan Kastam Diraja Malaysia dan
PETRONAS bagi penamatan insentif berkenaan.

E. PERUBAHAN RAKAN KONGSI DALAM PERJANJIAN KONTRAK

Operator hendaklah memaklumkan secara rasmi kepada PETRONAS tentang
sebarang perubahan rakan kongsi di dalam kontrak PSC / RSC / TSA / Lain-lain bentuk
Perjanjian untuk pertimbangan lanjut Jawatankuasa Insentif Industri Petroleum
Huluan.

F. RAYUAN PERMOHONAN

1. Semua permohonan rayuan mesti dikemukakan secara bertulis ke Kementerian
Kewangan di mana maklum balas akan disampaikan dalam tempoh sembilan
puluh (90) hari dari tarikh permohonan rayuan diterima.

2. Keputusan rayuan dari Kementerian Kewangan hendaklah dimaklumkan kepada
PETRONAS dalam tempoh satu (1) bulan dari tarikh surat keputusan
dikeluarkan.

3. PETRONAS adalah tidak bertanggungjawab atas sebarang keputusan yang
dibuat oleh Kementerian Kewangan.

1.

LAMPIRAN A

RINGKASAN KRITERIA BAGI PROJEK YANG LAYAK

Jenis Insentif

Jenis Projek

Kriteria Kelayakan Bagi Projek Yang Layak

Medan Marginal | Medan Suatu medan dalam kawasan perjanjian petroleum yang
Marginal mempunyai rizab minyak mentah yang berpotensi tidak
melebihi tiga puluh (30) juta tong tangki stok atau rizab
gas asli yang tidak melebihi lima ratus (500) billion kaki

padu standard.
Elaun Bertekanan Projek pembangunan reservoir dalam keadaan suhu
Pelaburan Tinggi Bersuhu | dasar telaga tidak terganggu melebihi 150°C atau 300°F

Tinggi

dan kelengkapan kawalan tekanan dengan tekanan kerja
terkadar melebihi 10,000 pip.

Gas Karbon Projek kandungan gas karbon dioksida >20% atau tidak

Dioksida Tinggi | menepati spesifikasi loji gas tempat adunan dan
memerlukan penyingkiran karbon dioksida.

Perolehan Projek pembangunan tahap ketiga yang melibatkan

Minyak proses yang mengaplikasikan tenaga luar ke reservoir

Tertingkat untuk mempertingkatkan faktor perolehan daripada

medan pengeluaran.

Projek Laut
Dalam

Projek di kedalaman air melebihi 200 meter.

Kelayakan
Perbelanjaan
Modal Atas
“‘Aset
Infrastruktur”

Perbelanjaan modal yang layak bagi aset infrastruktur
bermaksud perbelanjaan modal yang dilakukan ke atas
aset berkenaan dengan talian paip dan kemudahan-
kemudahan berkaitan yang digunakan secara terus bagi
maksud pengendalian dan pengangkutan petroleum ke
tempat jualan atau penghantaran atau eksport.

2.  LAIN-LAIN RUJUKAN

i. Kaedah-Kaedah Petroleum (Cukai Pendapatan) (Elaun Modal Dipercepatkan)
(Medan Marginal) 2013 [P.U.(A) 119/2013].

ii. Peraturan-Peraturan Petroleum (Cukai Pendapatan) (Elaun Pelaburan) 2013

[P.U.(A) 120/2013].

iii. Peraturan-Peraturan Petroleum (Cukai Pendapatan) (Medan Marginal) 2013

[P.U.(A) 121/2013].

iv. Perintah Petroleum (Cukai Pendapatan) (Pengecualian) 2013 [P.U.(A) 122/2013]

vi.

Vii.

viii.

Xi.

Perintah Petroleum (Cukai Pendapatan) (Pengecualian) (Pindaan) 2014
[P.U.(A) 57/2014].

Kaedah-Kaedah Petroleum (Cukai Pendapatan) (Elaun Modal Dipercepatkan)
(Medan Marginal) (Pindaan) 2014 [P.U.(A) 58/2014].

Peraturan-Peraturan Petroleum (Cukai Pendapatan) (Elaun Pelaburan)
(Pindaan) 2014 [P.U.(A) 69/2014].

Kaedah-Kaedah Petroleum (Cukai Pendapatan) (Elaun Modal Dipercepatkan)
(Medan Marginal Petronas) 2014 [P.U.(A) 304/2014].

Perintah Petroleum (Cukai Pendapatan) (Pengecualian) 2014 [P.U.(A) 305/2014]
Peraturan-Peraturan Petroleum (Cukai Pendapatan) (Medan Marginal Petronas)
2014 [ P.U.(A) 317/2014].

“Garis Panduan Tuntutan Insentif Bagi Industri Petroleum Huluan Di Bawah Akta
Petroleum (Cukai Pendapatan) 1967 (Pindaan)” pada laman sesawang Lembaga
Hasil Dalam Negeri Malaysia (LHNDM)

Updated 2021



